
Bugun insoniyatning tabiatga nisbatan salbiy munosabatlari oqibatlariga guvoh bo‘lib turibmiz.
Dunyoning bir burchida suv toshqinlari, zilzilalar ro‘y berayotgan bo‘lsa, boshga joyida o‘rmon
yong‘inlari kuzatilayapti. Bu kabi global muammolar tabiat boyliklaridan ekologik omillar hisobga
olinmagan holda foydalanish natijasida o‘tgan asrning ikkinchi yarmida avj ola boshlagan edi. Qayd etish
joizki, uzoq yillar mobaynida tabiatga yetkazilgan ta’sir oqibatida tabily muvozanatga putur yetdi.
Bugungi kunga kelib esa, insoniyat tamadduni, uning ertangi taqdiri aynan shunday masalalarni hal
etishni taqozo qilmoqda. Ayni chog‘da ekologik muammolarni hal etishda tejamkor, ekologik toza
texnologiyalarni joriy gilish, tabiatni muhofaza qilish tadbirlarini izchil olib borish yoki sohaga oid
qonunchilikni takomillashtirish borasidagi sa’y-harakatlar ularni hal etishda yetarli emasligini
ko‘rsatmoqda. Aholining ekologik madaniyatini yuksaltirish, atrof-muhitga ogilona munosabatda bo‘lish,
tabiat ne’matlarini kelgusi avlodlar uchun asrab-avaylash hissini shakllantirish antropogen ta’sirlarning
oldini olishda asosiy omillardandir. Bunda ekologik ta’lim-tarbiyaning ahamiyati ham nihoyatda yuqori.
Zero, ckologik ta’lim-tarbiya tabiat va jamiyat o‘rtasidagi uzviylikni ta’minlash hamda tabiiy
barqarorlikni saglashda muhim ahamiyatga egadir. Shuningdek, ekologik ta’lim-tarbiya yoshlarni
tabiatdan ongli ravishda foydalanish va ular galbida tabiatga mehr-muhabbat uyg‘otish hamda
tejamkorlikka o‘rgatishda qo‘l keladi. Albatta, yosh avlod qalbida tabiatga nisbatan hurmat hissini
shakllantirish va rivojlantirish muhim masalalardan sanaladi. Bu, o‘z navbatida, pedagog kadrlar
zimmasiga katta mas’uliyat yuklaydi.

«Tabiatni muhofaza qilish to‘g‘risidangi O‘zbekiston Respublikasi Qonunining 4-moddasida
«...barcha turdagi ta’lim muassasalarida ekologiya o‘quvining majburiyligi» qayd etilgan bo‘lib, ekologik
ta’limning bosh magqgsadi aholining barcha qatlamlarida, jumladan, umumta’lim maktablari va kollej
o‘quvchilari hamda oliy ta’lim talabalarida atrof-muhitni asrash muammolariga ongli munosabatni
shakllantirishdan iboratdir.

Zamonaviy olam shunday davrni boshidan o‘tkazyaptiki, yoshlarda ekologik madaniyatni
tarbiyalash ta’lim faoliyatining dolzarb yo‘nalishlaridan biriga aylandi. Bolalarda ekologik bilimlar
qanchalik kichik yoshdan shakllansa, bunday ta’lim shunchalik katta samara beradi. Shuning uchun ushbu
jarayonni ilmiy tashkil qilish davlat tomonidan qo‘llab-quvvatlanishi zarur.

Bugungi kunda barcha ijtimoiy ong darajalari va madaniyat shakllarining ekologik manfaatlar
doirasida integratsiyalashuvi jarayonlarining kuchayishi kuzatilmogda. Bunday vaziyatda ekologik
madaniyatni rivojlantirish jarayonida o°‘zaro bog‘liq, lekin nisbatan mustaqil ikki yo‘nalishni bir — biridan
ajratib tahlil gilish magsadga muvofig.

Birinchisi, ekologik nazariy bilimlar majmuasi asosida insoniyatning tabiatni o‘zgartirish va
o‘zlashtirishdan iborat amaliy faoliyatni tashkil etuvchi ishlab chigarish, texnika, texnologiya
taragqgiyotini ogilona tashkil gilish.

Ikkinchisi, tarixiy ekologik tajribalar asosida ekologik ta’lim — tarbiya ijtimoiy institutlari
yordamida kishilarda ekologik ong, tafakkur va dunyoqarashini rivojlantirishdir. Bu yo‘nalishlarni
umuminsoniy ma’nfaatlar negizida uyg‘un taraqqiy ettirish, pirovard natijada faol ekologik madaniyatni
shakllanishida va ularning tabiatni muhofaza qilish faoliyatida katta rol o‘ynaydi.

Umuman, tabiat va jamiyat munosabatlarini ilmiy tushunish asosida ta’lim — tarbiya tizimida
tegishli vosita va usullarni zamon talablari darajasida takomillashtirib, amaliyotda qo‘llash, ekologik
madaniyatni rivojlantirishning zaruriy shartidir. Buning uchun ta’lim  — tarbiyaning barcha
yo‘nalishlarini, usullarini, vositalarini uyg‘un rivojlantirish hamon dolzarbligicha qolmoqda.

Ekologik vaziyat o‘ziga xos xususiyatga ega. Inson tabiat qudratini kuch bilan emas, balki
muvozanatni buzmagan holda muvofiglashtirishi kerak. Ekologik ong insonning tabiat bilan o‘zaro ta’siri
sohasidagi bilim va e’tiqodni mujassam etadi. Ekologik bilimlar odamlar o‘zlarining hozirgi va
kelgusidagi biosfera bilan ganchalik uzviy bog‘langanini, tabiatni muhofaza etish, tabiat boyliklaridan
ogilona foydalanish va har bir insonda atrof — muhit holati uchun mas’ullik hissini tarbiyalash, hayvonot
va nabotat olamini asrash ob’ektiv zarurat ekanini tushunib yetishlarining muhim sharti hisoblanadi.

Ekologik tarbiyaning muhim shakli o‘quvchilarning o‘z hududlarini obodonlashtirish, ko‘chat —
daraxtlar ekish va ularni 0‘z vaqtida parvarish qilish, qushlar va hayvonlar uchun uya va in qurish, buloq,
ko‘l va ariglarni axlat va chiqindilardan tozalash, tuman hududiga yaqin joylashgan qishloq yoki shahar
atrofidagi oromgohlarda obodonlashtirish io‘larini o‘tkazish va boshqa amaliy ishlaridir. Bunday ishlar
natijasida yoshlarda nazariy olingan bilimlar mustahkamlanishi bilan birga tabiat bilan bog‘liq zaruriy

ekologik, huqugiy, axlogiy va estetik garashlar shakllanadi. O‘quvchilar insonning tabiatdagi o‘rnini, ona
shahri yoki qishlog‘i uchun tabiat muhofazasi borasidagi faoliyatining ahamiyatini, yer va havo, ko‘l,
daryolarni toza saqlash masalalarini hal etishda faol hayotiy nuqtai nazarning dolzarb ekanini tushunib
yetadilar. Aynan yoshlarning tabiatni muhofaza etish borasida maqsadga yo‘naltirilgan amaliy faoliyati
individual ekologik ongning shakllanishida zaruriy shart hisoblanadi.

Milliy ma’naviyatimizning serqirra va teran ildizlariga tayangan holda mafkuraviy tarbiya
yo‘nalishlarini ishlab chigishda ekologik mafkura, ta’lim va tarbiya tizimini yaratish alohida o‘rin tutadi.

Ekologik ongni, madaniyatni shakllantirishda nazariy ekologik bilimlarni berish bilan bir gatorda,
madaniy-ma’rifiy ishlarning barcha samarali shakllari va uslublaridan, jumladan: ommaviy axborot
vositalaridan, og‘zaki, ko‘rgazmali va texnika vositalaridan keng foydalanish magsadga muvofiq bo‘ladi,
chunki ekologik targ‘ibot aholining muayyan toifalari ongiga ta’sir etib qolmay, balki bog‘cha yoshidagi
boladan tortib, aholining barcha qatlamlarini qamrab olishi, hammaga tushunarli, ko‘rgazmali va oshkora
bo‘lishi lozim. Tabiat, yer, suv, o‘simlik va hayvonot dunyosi, tabiiy resurslar haqida xabarlar berish
bilan yosh avlod ongida tabiatga nisbatan e’zoz uyg*otib, tabiiy boyliklardan ogilona foydalanish borasida
ekologik ta’lim — tarbiya beshigi rolini o‘tashi lozim. Insoniyatni kun sayin o‘sib borayotgan ehtiyojlari
va sayyoramizda kamayib ketayotgan imkoniyatlari o‘rtasidagi muvozanatni barqarorligini ta’minlash,
tabiatni muhofaza qilish uchun har birimiz ekologik bilimlarga ega bo‘lmog‘imiz zarur.

Sayyoramiz kelajagi o‘sib kelayotgan yosh avlodning ekologik madaniyatiga bog‘liq. Yoshlar
o‘rtasida ekologik bilim, ong, madaniyat hamda ekologik ta’lim-tarbiya jarayonini tizimli tashkil etish,
ekologiya sohasini ilg‘or innovatsion texnologiyalarini jalb etgan holda yanada takomillashishini,
yoshlarning Ona tabiatni sevish va uni ko‘z qorachig‘idek asrashga qaratilgan bilim va ko‘nikmalarini
oshirishni davrning o‘zi talab etmoqda. Mazkur xayrli ishlarni amalga oshirishda keng jamoatchilikning
roli begiyosligini barchamiz unutmasligimiz lozim.

